
				এই পাতাটির মুদ্রণ সংশোধন করা প্রয়োজন। 
ভারত-ভ্ৰমণ ।
আর ইহার চতুর্দিকই খোলা। নিম্নস্থ ছাপ্লান্নটী স্তম্ভ, আর সর্বোচ্চ তলায় অর্থাৎ, পঞ্চম তলায় মাত্র পাঁচটী স্তম্ভ। এসমুদয় । স্তম্ভগুলির আবার প্রত্যেকটিই বিভিন্ন প্রকারের শিল্পকাৰ্য্য দ্বারা খােদিত। কোন উদ্দেশে এই প্রাসাদটি নিৰ্ম্মিত হইয়াছিল, তাহা এখন নির্ণয় করা সুকঠিন। ইহার উপর হইতে চতুর্দিকের নৈসৰ্গিক দৃশ্য নিচয় বড়ই সুন্দর দেখায়। এই প্রাসাদের এক পার্শ্বে উত্তর দিকের চত্বরে দশপচিশ বা পচিশি খেলার স্ববৃহৎ গুহ অঙ্কিত রহিয়াছে। প্রবাদ এইরূপ যে এক একটা সুন্দরী রমণী সুসজ্জিত হইয়া গুটির স্থান অধিকার করিতেন এবং স্বয়ং আকবর বাদসহ বীরবলের সহিত এ সমুদয় গুটি চালনা করিয়া ক্রীড়া করিতেন। পাঠক, একবার সেই অপূৰ্ণ বিলাস-রিঙ্গের মোহিনী ক্রীড়ার কথা চিন্তা কর ।
পচিশি ঘরের অপর দিকে দেওয়ানী খাস বা এক থাম্বা । বহির্ভাগ হইতে এই প্ৰাসাদটিকে দ্বিতল বলিয়া অনুমিত হয়, কিন্তু ভিতরে প্রবেশ করিলে শীঘ্রই সে ভ্ৰম দূরীভূত হয়। ঘরের ঠিক মধ্যস্থল হইতে একটীি বৃহদায়তন স্তম্ভ উঠিয়াছে, ঐ স্তস্তের মধ্যস্থলে বসিবার একটী প্রস্তরাসন নিৰ্ম্মিত আছে, উহাতে পহুছিবার জন্য চারিদিক হইতে চারিটী ১০ ফুট লম্বা Creaţă sţi si প্ৰস্তর-সেতু আসিয়া মিলিত হইয়াছে। উহ! আবার চারি এক থাম্বা | পাশ্বের বারান্দার সহিতও সংলগ্ন। স্তস্তুের উপরিস্থিত সমঅষ্টকোণ বসিবার স্থানে বাদসহ আকবর স্বয়ং উপবেশন করিতেন এবং তাহার চতুষ্পার্শ্বস্থ বারান্দায় মন্ত্রী ও আমীর ওমরাহগণ উপবেশন করিতেন বলিয়া কথিত আছে। এক থাম্বার প্রকাণ্ডদেহ একটিমাত্ৰ প্ৰস্তর কাটিয়া নিৰ্ম্মিত হইয়াছে,-ইহা দেখিবার বটে। দক্ষিণ দিকের বারেন্দা হইতে দূরস্থিত ফতেপুর-সিক্রীর বস্তির দৃশ্য বড়ই সুন্দর দেখায়। দেওয়ানী খাসের পশ্চিমে আঁখিমিচোনি বা আঁখিমিচোনি (Ankh Michani) অবস্থিত। জন-প্ৰবাদ এইরূপ যে আকবরসহ এস্থানে অন্তঃপুরচারিণী মহিলাদের সহিত লুকোচুরি খেলিতেন। কিন্তু কীন সাহেব ইহার দৃঢ় গঠন ও অন্তঃপুর হইতে ইহার দূরত্ব দেখিয়া ধনাগার বলিয়া অনুমান করেন।* আঁখিমিচনির

